
Кели дарахти тушунчаси асоси графлар назарияси билан боғлиқ бўлиб, 

унинг негизидан ривожланиб чиққан. Кели дарахти тушунчаси Артур Кели 

номи билан аталган графлар назарияси натижаси ҳисобланади. Quarterly 

Journal of Pure and Applied Mathematics номли журналда эълон қилинган 

“Дарахтдаги назария” (A theorem on trees) номли мақоласи бунга асос бўлган 

[3].  

Бу физикада Бете панжараси атамаси билан ҳам айтилади. Статик 

механика ва математикада Бете панжараси чексиз боғланган циклсиз 

график бўлиб, унда барча учлари бир хил сонли қўшниларга эга. Бете 

панжараси физикага 1935-йилда Ҳанс Бете томонидан киритилган. Бундай 

графикда ҳар бир тугун z қўшни билан боғланган; z сони майдонга қараб 

координацион рақам ѐки даража деб аталади [1].  

 

A Bethe lattice with coordination number z = 3 

Бу атама шартли равишда Гk  билан белгиланса, бунда     тартибли 

чексиз дарахт дейилади. Унинг ҳар бир учидан k+1 та қирра чиқиб, циклсиз 

чексиз граф ҳосил бўлади.  

Ўрганилган адабиѐтлар шуни кўрсатадики, дастлаб Ўзбекистонда Бете 

панжараси юзасидан мақолаларни учратиш мумкин. Бу ҳақида Н. 

Ғанихўжаевнинг мақолаларида кўришимиз мумкин. У Блехер билан 

ҳаммуаллифликда яратган [5].  

Мазкур мақолада Бекстернинг китоби [6]га асосланган ҳолда Бете 

панжараси ва Кели дарахти тушунчалари ўзаро эквивалент эканлиги айтиб 

ўтилади. 1994 йилда “Фанлар академиясининг маърузалари” журналида 

“Кели дарахтининг автоморфизмлари ва гуруҳ кўринишлари” номли 

маыоласи эълон қилинади.  

Шунингдек, Н. Ганихўжаевнинг У. Розиков билан ҳамкорликда мазкур 

масалада эълон қилинган тадқиқот ишларини ҳам алоҳида келтириш 

мумкин. “Ўзбекистон Миллий университети хабарлари” журналида эълони 

қилинган “Классы нормальных делителей конечного индекса группового 

представления дерева Кэли”[11], “Групповое представление леса Кэли и его 

некоторые применения” [9], “Описание периодических крайних гиббсовских 

мер некоторых решеточных моделей на дереве Кэли”[16] номли мақолалар 

шундай ишларидан биридир.  

Бундан ташқари, У. Розиковнинг бошқа ҳам муаллифлар ҳамда якка 

муаллифликда чоп этган тадқиқот ишларида ҳам мазкур масалага доир 

долзарб ва қизиқарли масалалар ўрин олган. У. Розиковнинг Кюлске билан 

[13, 14], ҳамда Р. Ҳакимов билан [15] ҳаммуалифликда эълон қилинган 

ишларини ҳам таъкидлаш мумкин. Шу билан бирга Р. Ҳакимовнинг Н. 

Хотамов билан биргалиикда чоп эттирган ишлари ҳам мазкур соҳанинг 

ривожи учун масалани кенгроқ ўрганилиши учун восита вазифасини бажара 

олган.  

Яна М. .Рахматуллаев “О новых слабо периодических гиббсовских мерах 

модели изинга на дереве Кэли”, “Существование слабо периодических мер 

гиббса для модели изинга на дереве кэли порядка три ” Ш. Шоюсупов “О 

непериодические меры гиббса для одного типа HC модели на дереве Кэли”, 

“О нормальных делителей группова представления дерево Кэли” каби 

мақолалар ҳам эълон қилинган.  

Келтирилган тадқиқот ишларидан маълум бўладики, Н. Ғанихўжаев 

мазкур масалани Бете панжараси сифатида ҳамда Изинг, Роттс моделлари 

билан муносабати доирасида ўрганган. У. Розиков билан биргаликда 

ҳамкорлик доирасида мазкур масалага Кэли дарахти доирасида эътибор 

қаратади ҳамда гиббс ўлчови, моделлар ва панжаралар масаласи билан 

муносабатини таҳлил қилгани кўринади.  

У. Розиков, мазкур масалада, асосан, гиббс ўлчовлари билан муносабати 

масаласи тадқиқ қилинади.  

Р. Ҳакимов, Н. Хотамов ишлари, асосан, Кэли дарахти ва Блюм-Капел 

моделига асосий урғу қаратилганлигини кўришимиз мумкин.  

Шунингдек, мазкур масала юзасидан ҳали ўрганилиши лозим бўлган 

ишлар талайгина. Мазкур адабиѐтлар кейинги тадқиқотларнинг юзага 

келишида воситачи ва асос бўлиб хизмат қилади. Бизнингча, ушбу иш 

кейинги ўрганилиши лозим бўлган масалаларни таҳлил қилишда кўмакдош 

бўлади.  

